REZIME MAGISTARSKOG RADA
Kao i kod drugih malignih bolesti karcinom pluća se u određenom broju slučajeva razvija nakon niza premalignih lezija. Postepene promjene bronhalnog epitela uključuju hiperplaziju, metaplaziju, displaziju, karcinom in situ, koji mogu evoluirati u invazivni karcinom. Cilj ovog istraživanja je bio da se odredi učestalost preneoplastičnih promjena kod rudara i da se uporedi učestalost metaplazija između rudara na površinskoj i jamskoj eksploataciji uglja. Ispitano je ukupno 89 rudara, 51 zaposlenih na površinskoj i 38 u jamskoj eksploataciji uglja. Kontrolnu grupu su činila 33 pacijenta bez ozbiljnih plućnih oboljenja, koja bi mogla dovesti do preneoplastičnih lezija. Za detekciju preneoplastičnih lezija korištena je videobronhoskopija sa NBI izvorom svjetlosti, te citopatološka analiza bronhoaspirata. Metaplazija je registrovana kod 42 od 89 rudara (47,19%), i kod 8 od 33 pacijenta u kontrolnoj grupi (24,24%). Učestalost metaplazije je bila signifikantno veća kod rudara u poređenju sa kontrolnom grupom (p=0,012). lako je metaplazija bila češće registrovana kod rudara na površinskoj eksploataciji uglja (54,90%) u poređenju sa rudarima u jamskoj eksploataciji (36,84%), nije postojala signifikantna razlika u učestalosti metaplazije između ove dvije grupe (p=0,085).
